
ରାଗଂ : ହୁସେନି
ତାଳଂ : ଆଦି

ଆଲୋକୟେ  ଶ୍ରୀ  ବାଲ  କୃଷ୍ଣଂ
ସଖି  ଆନଂଦ  ସୁଂଦର  ତାଂଡଵ  କୃଷ୍ଣମ୍  ॥ଆଲୋକୟେ॥

ଚରଣ  ନିକ୍ଵଣିତ  ନୂପୁର  କୃଷ୍ଣଂ
କର  ସଂଗତ  କନକ  କଂକଣ  କୃଷ୍ଣମ୍  ॥ଆଲୋକୟେ॥

କିଂକିଣୀ  ଜାଲ  ଘଣ  ଘଣିତ  କୃଷ୍ଣଂ
ଲୋକ  ଶଂକିତ  ତାରାଵଳି  ମୌକ୍ତିକ  କୃଷ୍ଣମ୍  ॥ଆଲୋକୟେ॥

ସୁଂଦର  ନାସା  ମୌକ୍ତିକ  ଶୋଭିତ  କୃଷ୍ଣଂ
ନଂଦ  ନଂଦନଂ  ଅଖଂଡ  ଵିଭୂତି  କୃଷ୍ଣମ୍  ॥ଆଲୋକୟେ॥

କଂଠୋପ  କଂଠ  ଶୋଭି  କୌସ୍ତୁଭ  କୃଷ୍ଣଂ
କଲି  କଲ୍ମଷ  ତିମିର  ଭାସ୍କର  କୃଷ୍ଣମ୍  ॥ଆଲୋକୟେ॥

ନଵନୀତ  ଖଂଠ  ଦଧି  ଚୋର  କୃଷ୍ଣଂ
ଭକ୍ତ  ଭଵ  ପାଶ  ବଂଧ  ମୋଚନ  କୃଷ୍ଣମ୍  ॥ଆଲୋକୟେ॥

ନୀଲ  ମେଘ  ଶ୍ୟାମ  ସୁଂଦର  କୃଷ୍ଣଂ
ନିତ୍ୟ  ନିର୍ମଲାନଂଦ  ବୋଧ  ଲକ୍ଷଣ  କୃଷ୍ଣମ୍  ॥ଆଲୋକୟେ॥

ଵଂଶୀ  ନାଦ  ଵିନୋଦ  ସୁଂଦର  କୃଷ୍ଣଂ
ପରମହଂସ  କୁଲ  ଶଂସିତ  ଚରିତ  କୃଷ୍ଣମ୍  ॥ଆଲୋକୟେ॥

ଗୋଵତ୍ସ  ବୃଂଦ  ପାଲକ  କୃଷ୍ଣଂ
କୃତ  ଗୋପିକା  ଚାଲ  ଖେଲନ  କୃଷ୍ଣମ୍  ॥ଆଲୋକୟେ॥

ନଂଦ  ସୁନଂଦାଦି  ଵଂଦିତ  କୃଷ୍ଣଂ
ଶ୍ରୀ  ନାରାୟଣ  ତୀର୍ଥ  ଵରଦ  କୃଷ୍ଣମ୍  ॥ଆଲୋକୟେ॥

